MGA REGALONG WALANG BAYAD

Bawat isa’y nais makakuha ng mga bagay na hindi binabayaran.  Kung minsan naman ang mga tao’y bumibili ng mga bagay na di nila kailangan makakuha lang ng mga bagay na libre o dagdag  sa kanilang pinamili. Madalas ang inaakalang “ regalo “ ay hindi talaga libre at ito’y  inaasahan na ng nagbigay  na ang ineregalo n’ya ay  may kapalit  kung hindi man agad ay sa hinaharap.

Ngunit  ang Biblia ay naghahayag  sa atin na ang inaalok na mga regalo ng Diyos ay totoong walang bayad. Una ay ang kaloob nya’ng dakilang pag-ibig. Gaano ba kadakila ang kanyang pag –ibig? Tumingin tayo kay Hesus, ang Diyos na nagkatawang tao ang katugunan. Kay Hesus makikita natin  na ang pag-ibig ng Diyos ay tunay na dakila upang Siya’y maging katulad natin, tunay na dakila upang mamuhay kasama natin at sapat na kadakilaan upang mamatay para sa atin. At ang lahat na ito,habang itinataboy natin  Siya, itinatakwil. Ipinakita ng Diyos  ang kanyang pag-ibig sa atin na tayo ay makasalanan pa, si Kristo ay namatay para sa atin (Rom.5:8) 

Isa  pang tunay na walang bayad na regalo ng Diyos sa atin ay ang buhay. Hindi ito basta buhay kundi tunay,totoong walang hanggang buhay. Ang kaloob ng Diyos ay buhay na walang hanggan kay Kristo Hesus na ating  Panginoo (Rom.6:23) Kung wala ang kaloob na ito wala tayong buhay na nilalayon ng Lumikha sapagkat tayo’y nawalay sa Kanyang Buhay. Ngunit sa pamamagitan ni Hesus tayo’y naugnay sa buhay ng Diyos at iyon ang totoong simula ng buhay na nilalayon Nya para sa atin. 

Mayroon pang totoong kaloob na walang bayad ang Diyos, ito ay ang tunay at lubos na kapayapaan. Ang matandang  salita sa Hebreo ay Shalom, na ang ibig sabihin ay  higit sa kawalan ng pagtatalo o pag –aaway. Ito’y naghahayag ng kaganapan at katiwasayan .Ito’y isang bagay  na ninanasa at hinahanap ng bawat isa ngunit ito’y magmumula lamang sa Diyos. Ang sabi ni Hesus sa kanyang  mga alagad “Shalom ang iniwan ko sa inyo, ang aking Shalom ang ibibigay ko sa inyo (Juan 14:27)

Kaya nga papaano natin matatanggap ang mga walang bayad na kaloob ng Diyos? Kapag ang SM Megamall ay nagpatalastas na sila’y mamimigay ng isang  milyong piso  sa bawat magpupunta sa Lunes mula alas 9 ng umaga hanggang alas 3 ng hapon,at hinihiling na ang nasabing patalastas na regalo ay matatanggap lamang natin kung magtutungo tayo doon at tanggapin mismo ito. Sa gayon ding paraan upang matanggap natin ang mga regalong  walang bayad ng Diyos, kailangan magtungo tayo sa Kanya  at hingiin ang mga  kaloob Nya at gagawin natin ito sa pamamagitan ni Hesus,ang Diyos  na nagkatawang tao.Makikita natin na sa pamamagitan ni Hesus ang pinakamahalagang regalo ay ang kanyang  sarili na magkaroon tayo ng tunay na buhay at shalom (kapayapaan) at tunay  na maranasan  ang pag-ibig  ng Diyos.

 Papaano natin gagawin ito? Papaano natin tinatanggap si Hesus? Wala talagang nakahandang hakbang  o pamaraan. Ang nais lang na makita ng Diyos  ay ang tapat  na puso na haharap sa Kanya. Hahanapin ninyo Ako, at matatagpuan ninyo  Ako kung hahanapin ninyo ako ng buong puso (Jer.29:13) At tulad ng isinulat ni Propeta Joel at inulit ni Apostol Pablo  

Ang sinumang  tatawag  sa Pangalan ng Panginoon ay maliligtas( Joel 2:32,Rom,10:13) Napakahalaga na maalala natin  na di kailangang masunod ang pamamaraan o umanib sa iglesia o kahit na simulang subukang ituwid  ang inyong buhay .Ang mahalaga  ay magkaroon ng tapat na puso, sapagkat iyon ang  tutugunin ng Diyos.

Bakit maghihintay pa kayo ng matagal? Meron bang ibang dahilan o totoong dahilan na magpatuloy  na namuhay ng miserable? walang pag-ibig ,walang totoong buhay, walang tunay na kapayapaan? Lumapit kay Hesus ngayon,tumawag sa Kanya  at simulang  lasapin ang  mga kaloob ng Diyos ay upang maranasan kung anu talaga ang buhay, kung  anu ang ninanais ninyong maging.
